
Shri VishnustutiH

ஶ்ரீவிஷ்ணுஸ்துதி:

ஶ்ரீமத்⁴வஸம்ஸேவிதபாத³பத்³மம் ருத்³ராதி³தே³வை: பரிஸேவ்யமாநம் ।
ரு’ஷ்யாதி³பி⁴ர்வேத³பதை:²ஸுகே³யம் கத²ம் நு பஶ்யேயமமோக⁴வீர்யம் ॥ 1॥
ஹ்ரு’ந்மந்தி³ரே ஸுந்த³ரரத்நபீடே²லக்ஷ்ம்யாத்மகே ஸாரதரே நிவிஷ்டம் ।
ஶ்ரீபூ⁴ஸமாஶ்லிஷ்டதநும் ததா²ऽபி பூர்ணம் நிஜாநந்த³மயம் பரேஶம் ॥ 2॥
அநந்தபூர்ணேந்து³கிரீடஶோபி⁴தம் ஸுநீலஸ்நிக்³தா⁴லகஶோபி⁴ஸந்முக²ம் ।
ப்ரத்யக்³ரகஞ்ஜாயதலோலலோசநம் ஸுசம்பகாகோரகநாஸிகாயுதம் ॥ 3॥
ப்ரவாலமத்⁴யார்பிதகுந்த³கோரகம் ஸ்பு²ரத்கபோலத்³யுதிதீ³ப்தகுண்ட³லம் ।
கேயூரபூ⁴ஷாயுதபா³ஹுத³ண்ட³கம் ஸுசக்ரஶங்கா²ப்³ஜக³தா³விராஜிதம் ॥ 4॥
க்³ரைவேயரத்நாப⁴ரணாதி³பூ⁴ஷிதம் ஸத்கௌஸ்துபா⁴வேஷ்டிதகம்பு³கந்த⁴ரம் ।
ஸுவர்ணஸூத்ராஞ்சிதஸுந்த³ரோரஸம் விசித்ரபிதாம்ப³ரதா⁴ரிணம் ப்ரபு⁴ம் ॥ 5॥
கரிராஜகரோபமோருயுக்³மம் ப்ரியயா ஸேவிதஜங்க⁴யா ஸமேதம் ।
வரகூர்மப்ரபதே³ந ஶோப⁴மாநம் ஹ்யநபி⁴வ்யக்தஸுகு³ல்ப²பாத³யுக்³மம் ॥ 6॥
நக²ராஜிஸுபூர்ணசந்த்³ரகாந்த்யா நுதிமஜ்ஜநதாபஹாரிணம் ரமேஶம் ।
நிஜபூர்ணஸுபோ³த⁴விக்³ரஹம் பரமாநந்த³பராத்மதை³வதம் ॥ 7॥
॥ இதி ஶ்ரீத்ரிவிக்ரமபண்டி³தாசார்யவிரசிதா ஶ்ரீவிஷ்ணுஸ்துதி:ஸமாப்தா ॥

